
GOUVÈNÈ HOCHUL ANONSE OUVÈTI DEVLOPMAN LOJMAN SIPÒ 3.4 MILYON 
DOLA NAN ALBANY  

  
Pwojè CARES of NY la bay 15 inite pwojè lojman pèmanan avèk sipò pou sèvi 

ansyen sanzabri ak jèn yo  
  

  
Gouvènè Kathy Hochul te anonse ouvèti Second Street Family Apartments ak Elm 
Street Estates, yon pè devlopman lojman sipò pèmanan nan anba lavil Albany 
prensipalman atravè Pwogram Lojman ak Asistans pou Sanzabri (Homeless Housing 
and Assistance Program, HHAP) eta a. Devlope pa CARES of NY Inc., pwojè 3.4 
milyon dola a te konstwi yon total 15 inite lojman sipò ki pral sèvi jèn, jèn paran ak moun 
ki gen maladi mantal grav oswa VIH/SIDA, ki te nan sitiyasyon sanzabri anvan sa.  
  
"Nou te fè envestisman san presedan nan elaji disponibilite lojman sipò atravè eta a ak 
devlopman sa, konbine lojman abòdab ak sèvis sipò ki disponib byen fasil, pral ede 
transfòme lavi", Gouvènè Hochul te deklare. "Second Street Family Apartments ak 
Elm Street Estates, tankou anpil lòt ki jwenn sipò atravè Pwogram Lojman ak Asistans 
pou Sanzabri yo, pral ede jèn paran yo ak moun ki nan sitiyasyon sanzabri yo 
avèk yon anviwònman ki an sekirite, estab ak bay sipò kote yo ka viv ak pwospere".  
  
"Second Street Family Apartments ak Elm Street Estates pral bay Nouyòkè ki pi 
vilnerab yo yon kote pou yo rele lakay yo", Gouvènè Adjwen Antonio Delgado te 
deklare. "Nouvo apatman sipò yo pral ede anpil jèn moun ki gen maladi mantal grav 
oswa VIH/SIDA nan ba yo altènativ byenveyan ak sipò pou sanzabri kote yo kapab viv 
ak resevwa sèvis yo bezwen".  
  
Esponnsorize pa CARES of NY, pwojè a te konstwi sis kay plizyè etaj ki gen 15 inite 
lojman sipò nan anba lavil Albany. CARES of NY pral bay sèvis sipò pou tout inite yo, ki 
sitiye tou pre liy otobis yo, makèt lokal la ak sèvis swen sante yo.  
  
Pwojè a chita sou 3.3 milyon dola nan finansman kapital ki soti nan Pwogram Lojman 
ak Asistans pou Sanzabri a, ke Biwo pou Asistans Tanporè ak Andikap (Office of 
Temporary and Disability Assistance, OTDA) Eta a ap jere a. Anplis de sa, sèvis sipò yo 
pral jwenn finansman Inisyativ Lojman Sipò Empire State (Empire State 
Supportive Housing Initiative, ESSHI) atravè OTDA.  
  



Pwogram Lojman ak Asistans pou Sanzabri a se yon eleman enpòtan pou plan global 
Gouvènè Hochul la pou rann lojman pi abòdab, ekitab ak estab nan New York. Nan 
Bidjè Eta yo fèk adopte a, Gouvènè a te reyisi jwenn yon nouvo plan lojman konplè sou 
senk ane k ap koute 25 milya dola, ki pral ogmante rezèv lojman an gras a kreyasyon 
oswa prezèvasyon 100,000 kay bon mache nan New York, sa gen ladan 10,000 ak 
sèvis soutyen pou popilasyon frajil yo, plis elektrifikasyon yon lòt 50,000 kay.  
  
Bidjè a kontinye ak 128 milyon dola nan finansman kapital pou Pwogram Lojman ak 
Asistans pou Sanzabri a pou konstwi nouvo inite lojman sipò oswa pou repare abri ijans 
ki la deja. Avèk dènye prim yo, pwogram lan te repati prèske 102.5 milyon dola pou 865 
inite lojman sipò pèmanan, 14 inite lojman tranzisyon ak 67 inite lojman ijans.  
  
Komisè Biwo Asistans Tanporè ak Andikap la, Daniel W. Tietz, te deklare, “Twò 
souvan, Nouyòkè ki nan sitiyasyon sanzabri yo gen difikilte tou ak pwoblèm sante ak 
sosyal ki agrave enstabilite lojman yo. Avèk sipò sible sou plas, nou ede moun sa yo ak 
fanmi yo atenn estabilite dirab nan lavi yo. Pwojè tankou sa a nan Albany mete aksan 
sou angajman kontinyèl Gouvènè Hochul pou asire tout Nouyòkè yo gen aksè nan kay 
ki an sekirite ak estab".  
  
Senatè Eta a, Neil Breslin, te deklare, "Mwen kontan wè pwojè sa a fini. Nouvo kay 
fòmidab sa yo, ki rele Second Street Family Apartments ak Elm Street Estates, se pral 
lojman sipò ki pral ofri jèn, jèn paran, ak moun ki gen maladi mantal grav oswa 
VIH/SIDA, yon kote pou yo rele pa yo".  
  
Manm Asanble John T. McDonald III, te deklare, "Finansman Pwogram Lojman ak 
Asistans pou Sanzabri ki soti nan Bidjè Eta New York la kreye lojman abòdab epi li se 
yon mwayen sovtaj pou anpil moun ki bezwen lojman sipò. Se yon pwogram ke mwen 
te toujou sipòte nan bidjè sa a ak bidjè anvan yo epi mwen remèsye Biwo Asistans 
Tanporè ak Andikap ak CARES of NY Inc. paske yo te konstwi Second Street Family 
Apartments ak Elm Street Estates, ki pral yon resous lojman enpòtan nan kominote nou 
an".  
  
Chèf Egzekitif Konte Albany, Daniel P. McCoy, te deklare, "Se pa sekrè ke New 
York ak anpil lòt eta atravè peyi a ap fè fas ak yon kriz sanzabri ki te sèlman vin pi mal 
akòz pandemi ak fèmti ekonomik la. Si nou pral anpeche vag la, nou bezwen solisyon 
inovatè ki abòde kòz rasin sitiyasyon sanzabri yo. Sa vle di nou bezwen plis lojman 
abòdab ki gen yon konsantrasyon sou sèvis konplè, ki gen ladan sipò sante mantal. 
Mwen vle remèsye Gouvènè Hochul, OTDA Eta a ak CARES of NY pou envestisman 
entelijan sa a nan lojman sipò nan anba lavil Albany ki ka anpeche moun ki gen difikilte 
pou siviv yo pase nan fant yo epi tonbe nan povrete".  
  
Majistra Albany an, Kathy Sheehan te deklare, "Second Street Family Apartments ak 
Elm Street Estates ede satisfè yon bezwen enpòtan lè yo kreye opòtinite lojman 
ansanm ak sèvis sipò pou ansyen moun ki san kay k ap goumen ak maladi mantal 
oswa VIH/SIDA. Mwen felisite CARES ak Direktè Egzekitif Nancy Harrington paske yo 
te dirije pwojè sa a epi kreye 15 nouvo inite lojman abòdab ak sipò sa yo, epi mwen 

remèsye Gouvènè Kathy Hochul ak Biwo Sèvis Tanporè ak Andikap Eta New York 
paske yo te bay finansman ki nesesè pou fè opòtinite lojman vital sa yo tounen yon 
reyalite".  
  
Direktè Egzekitif CARES of NY, Nancy Harrington, te deklare, “CARES rekonesan anpil anvè 

eta a paske li te bay finansman pou konstwi 15 nouvo kay sa yo pou fanmi ak moun ki 
anvan sa pa te gen lojman nan Vil Albany. Eta a rekonèt ke konstwi lojman pou 
lokasyon ki plis nan pri abòdab se repons pou mete fen nan sitiyasyon sanzabri nan 
kominote nou yo".  
  
Pwogram Lojman ak Asistans pou Sanzabri an ap bay sibvansyon ak prè kapital pou 
kòporasyon san bi likratif yo, òganizasyon charitab ak relijye yo, ak minisipalite yo pou 
yo ka achte, konstwi, oswa repare lojman pou moun ki pa kapab jwenn lojman ki 
adekwat san asistans espesyal yo. Yo te bay sibvansyon yo atravè yon pwosesis 
konpetitif ki te fèt pa New York State Homeless Housing and Assistance Corporation 
(Kòporasyon Lojman ak Aistans pou Moun ki Sanzari nan Eta New York), ki se yon 
kòporasyon avantaj piblik ki gen pèsonèl Biwo pou Asistans Tanporè ak Andikap (Office 
of Temporary and Disability Assistance).  

